
Liite  Pohjoissaamenkielinen käännös

Vuoigatvuođaministeriija ásahus 
sámedikki válggain doahttalanvuloš meannudeamis addojuvvon vuoigatvuođaministeriija 

ásahusa rievdadeamis 

Vuoigatvuođaministeriija mearrádusa mielde  
gomihuvvo sámedikki válggain doahttalanvuloš meannudeamis addojuvvon 

vuoigatvuođaministeriija ásahusa (965/2006) 4 § 2 momeanta  
rievdaduvvojit ásahusa 1 §, 2 § 1 momeanta, sihke 5 ja 6 §:t ja 
lasihuvvojit ásahussii ođđa 5 a ja 5 b §:t čuovvovaččat: 

1 § 
Sámedikki válggaid álggaheamis, válgalogahallamii ohcaleamis ja válgalogahallamis 

sihkkumis sihke válgalávdegotti čujuhusas galgá almmolaččat gulahuvvot ilmmuhusain 
maŋemusat válgajagi ovddit borgemánu 15 beaivvi. 

2 § 
Válgalogahallamii ohcaleaddji olmmoš galgá laktit ohcamuššii: 
1) luohtehahtti čilgehusa sámedikkis addojuvvon lága (974/1995) 3 § 1 čuoggás

dárkkuhuvvon sámegiela oahppamis vuosttaš giellan; dehe  
2) spesifiserejuvvon diehtu, man vuođul válgalávdegoddi sáhttá gávnnahit, ahte aŋkke okta

su váhnemiin lea merkejuvvon dehe lea leamaš merkejuvvon jietnavuoiggalažžan 
ođđajagimánu 1 beaivvi 2027 dehe dan maŋŋel ordnejuvvon sámedikki válggain.  
— — — — — — — — — — — — — — — — — — — — — — — — — — — — — — 

5 § 
Sámedikki válggaid evttohaslogahallan galgá addojuvvot diehtun ájahalakeahttá dan 

gárváneami maŋŋel almmolaš gulahusain.  
Evttohaslogahallan dollojuvvo válggaid áigge oidnosis juohke sámiid ruovttuguovllu gielddas 

válgalávdegotti mearridan báikkiin ja dasa lassin guđege jienastanbáikkis.  

5 a § 
Evttohaslogahallamis lea oktasaš bajilčálus, mii spesifisere válgga, sihke logahallan 

evttohasain nummárortnegis nu ahte álgá evttohasnummáris 2. Evttohasaid ortnet logahallamis 
mearrahuvvá válgalávdegotti čađahan vuorbádeami vuođul.  

Juohke evttohassii merkejuvvo evttohaslogahallamii nummár, namma ja árvu, ámmát dehe  
doaibma eanemusat anedettiin guovtti dajaldaga, sihke ruovttugielda. Evttohasa ovdanamma 
bálddas dehe dan sajes sáhttá adnojuvvot evttohasa almmolaččat dovdojuvvon gohčodannamma 
dehe ovdanamma oaniduvvon hámis. Evttohasa álbmotdiehtovuogádahkii merkejuvvon nama 
bálddas sáhttá adnojuvvot maid evttohasa sámi namma.  

5 b § 
Válljenovttastusa evttohasohcamušas ferte leat:  
1) evttohasa dievaslaš namma ja dárbbu mielde evttohasa sámi namma, almmolaččat

dovdojuvvon gohčodannamma dehe ovdanamma oaniduvvon hámis, persovdnanummár, árvu, 
ámmát dehe doaibma eanemusat anedettiin guvttiin dajaldagain sihke ruovttugielda ja čujuhus; 

2) evttohasa čálalaš miehtan vuolgit sámedikki áššáigullevaš válggain evttohassan.
Válljenovttastusa lahtut galget beivet ja vuolláičállit evttohasohcamuša ja merket dasa iežas

persovdnadovddaldaga.  

6 § 
Válggaid doaimmaheamis ja válgabeaivvi jienastusas galgá gulahuvvot maŋemusat guokte 

vahku ovdal válgadoaimmahusa álggaheami.  
——— 

Dát ásahus boahtá vuoibmái suoidnemánu 15 beaivvi 2026. 

Helssegis 9.7.2026 

Vuoigatvuođaministtar Leena Meri 

Láhkaásahanráđđi Yrsa Nyman 


